ᐱᓕᕆᐊᒃᓴᐅᑉ ᑕᐃᔭᐅᓂᖓ:
ᐅᒥᖕᒪᐃᑦ ᓇᓃᓐᓂᖏᑦ ᐊᒻᒪ ᐅᓄᕐᓂᖏᑦ ᕿᑎᕐᒥᐅᑦ ᐃᓗᐃᓕᕐᒥ, ᓄᓇᕗᒻᒥ (MX-11)

ᐱᓇᔪᒃᑐᖅ:
ᓖᓴ−ᒪᕆ ᓕᒃᓘᒃ
ᓄᓇᕗᑦ ᒐᕙᒪᖓ
ᑎᑎᖅᑲᒃᑯᕕᒃ 377
lleclerc@gov.nu.ca
1-867-982-7444

ᐃᓄᐃᑦ ᖃᔅᓯᐅᓂᖏᑦ ᐊᒻᒪ ᐳᓛᖅᑏᑦ:
ᐱᔪᓐᓇᐅᑎᑖᕈᑎ 6−ᓂᒃ ᐃᓄᖃᕆᐊᖃᕐᓂᐊᖅᐳᖅ; ᖃᖓᑕᓲᒃᑯᑦ ᐊᖁᑎ (ᓇᓗᓇᐃᖅᑕᐅᓛᖅᑐᖅ), ᐊᖁᑎᐅᑉ ᐃᑲᔪᖅᑎᐊ (ᓇᓗᓇᐃᖅᑕᐅᓛᖅᑐᖅ), ᐆᒪᔪᓕᕆᔨ (ᓖᓴ−ᒪᕆ ᓕᒃᓘᒃ), ᐆᒪᔪᓕᕆᔨ (ᑎᐅᕆ ᒥᐅᓪᑕᓐ), ᐆᒪᔪᓕᕆᔨ ᓄᑲᖅᖠᖅ (ᐳᕆᐋᓪ ᕼᐅᑲᓇᒃ), ᓄᓇᓕᖕᓂᙶᖅᑐᒥᒃ ᖁᙱᐊᖅᑎᒃᓴᒥᒃ (ᓇᓗᓇᐃᖅᑕᐅᓛᖅᑐᖅ).

ᐱᓕᕆᐊᕐᒥ ᑎᑭᑕᐅᓇᓱᒃᑐᑦ:
ᐅᓇ ᐱᓕᕆᐊᖅ ᑐᕌᒐᖃᖅᑐᖅ ᐊᑐᐃᓐᓇᕈᖅᑎᑕᐅᔪᒪᓪᓗᑎᒃ ᖃᐅᔨᓴᖅᑎᓄᑦ ᑐᑭᓯᒋᐊᒐᒃᓴᑦ ᐅᒥᖕᒪᐃᑦ ᐅᓄᕐᓂᖏᑦ ᐊᒻᒪ ᓇᓃᓐᓂᖏᑦ ᐅᒥᖕᒪᐃᑦ ᐊᐅᓚᑕᐅᔪᓂᒃ MX-11, ᕿᒥᕐᕈᔭᐅᖁᓪᓗᒍ ᒫᓐᓇ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ.

ᐱᓕᕆᐊᒃᓴᐅᑉ ᐃᓂᖓ:
ᐱᓕᕆᐊᖑᓂᐊᖅᑐᑦ ᑎᖕᒥᐊᕋᓱᒡᕕᐅᒋᐊᖃᙱᑦᑑᑉ ᐊᑭᓐᓇᖓᓂ ᐊᒻᒪ ᕿᑎᖅᐸᓯᐊᓂ (QMGS).

ᐊᔾᔨᙳᐊᖅ 1: ᓄᓇᙳᐊᖅ ᐅᒥᖕᒪᐃᑦ ᐊᐅᓚᑦᑎᕕᖕᒥ MX-11, ᐊᒃᑐᐊᓂᖃᕐᓂᖓ ᑎᖕᒥᐊᕋᓱᒡᕕᐅᒋᐊᖃᙱᑦᑐᒥᒃ (ᐆᔭᐅᔭᕈᔪᒃ). 

ᐱᓕᕆᓂᐊᖅᑐᑦ ᐊᑯᓂᐅᑎᒋᓂᖓ:
ᔪᓚᐃ 1, 2021−ᒥ ᓯᑎᐱᕆ 15, 2021-ᒧᑦ. ᑎᖕᒥᐊᕋᓱᒡᕕᐅᒋᐊᖃᙱᑦᑐᒦᓛᕈᒪᔪᒍᑦ ᒪᕐᕉᖕᓂ ᑕᓪᓕᒪᓄᑦ ᐅᓪᓗᓄᑦ ᑎᑭᓪᓗᒍ.

ᐃᖏᕐᕋᔾᔪᑎᒋᓛᖅᑕᕗᑦ:
ᖃᖓᑕᓲᒃᑯᑦ ᖃᐅᔨᓴᓛᖅᑐᒍᑦ ᖃᖓᑕᓲᖅ ᒥᙲᓐᓇᕐᓗᓂ ᑎᖕᒥᐊᕋᓱᒡᕕᐅᒋᐊᖃᙱᑦᑐᒧᑦ.


ᓇᐃᓈᖅᓯᒪᔪᑦ ᐱᓕᕆᐊᑦ ᐊᒻᒪ ᖃᓄᐃᓕᖓᓂᖏᑦ:
2015−ᒥ, ᐅᒥᖕᒪᐃᑦ ᐊᐅᓚᑦᑎᔾᔪᑎᑦ ᐋᖅᑭᒃᑕᐅᓚᐅᖅᓯᒪᕗᑦ ᓄᓇᕗᒻᒥ ᑭᒡᒐᖅᑑᑎᒃᓴᐅᓪᓗᑎᒃ ᐅᒥᖕᒪᐃᑦ ᐅᓄᕐᓂᖏᑕ ᑭᒡᓕᖏᑦ. ᐊᐅᓚᑦᑎᔾᔪᑎᒃᓴᖅ MX-11 ᒫᓐᓇ ᑭᒡᒐᖅᑐᐃᔾᔪᑕᐅᕗᖅ ᐱᖓᓱᓂᒃ ᐅᒥᖕᒪᒐᓱᒡᕕᐅᓲᓂᒃ; MX-13, MX-14, MX-15, ᐃᓚᖓᓪᓗ MX-16 ᐊᒻᒪ MX-19. ᒫᓐᓇ ᐅᒥᖕᒪᒃᑕᐅᔪᓐᓇᖅᑐᑦ ᐅᒥᖕᒪᖕᓂ ᐊᐅᓚᑦᑎᕕᖕᒥ MX-11 ᑐᙵᕕᖃᖅᐳᖅ ᐅᒥᖕᒪᐃᑦ ᓈᓴᖅᑕᐅᓚᐅᖅᓯᒪᔪᓄᑦ 2013−ᒥ ᖃᐅᔨᓴᕐᕕᐅᓚᐅᖅᓯᒪᔫᒃ ᐊᑭᓐᓇᖓᓐᓂ, ᐃᒪᐃᑎᑦᑎᓪᓗᓂ 7,500 ᐃᓐᓇᐃᑦ ᐅᒥᖕᒪᑦ. ᑖᒃᑯᐊ ᓈᓴᐅᑎᑦ ᐊᑐᐃᓐᓇᐅᔪᓂᒃ ᑐᓴᒐᒃᓴᑦᑎᐊᕙᐅᓛᖑᔪᖅ, ᐅᒥᖕᒪᐃᑦ ᓇᓃᓐᓂᖏᑦ ᐊᒻᒪ ᐅᓄᕐᓂᖏᑦ MX-11 ᐊᑭᓐᓇᖓᑕ ᐃᓚᖓᓐᓂ. ᐱᓇᓱᒃᓗᒋᑦ ᑖᒃᑯᐊ ᖃᔅᓯᐅᓂᖏᑦ, ᐸᕐᓇᐃᔪᒍᑦ ᐱᓕᕆᐊᖃᕐᓗᑕ ᖃᖓᑕᓱᒃᑯᑦ ᖃᐅᔨᓴᕐᓂᕐᒥᒃ MX-11 ᐊᐅᔭᖓᓂ 2021. ᐊᕙᑎᖓ ᖃᖓᑕᕝᕕᒋᔭᐅᓗᓂ 25 ᐳᓴᓐᑎᖓ, ᐃᑳᕆᐊᕐᕕᒃᑯᑦ ᑭᒃᓕᓕᖕᓄᑦ ᐅᖓᓯᒌᒃᑎᒋᓗᑎᒃ 8−ᒥ 12-ᓄᑦ ᑭᓚᒦᑕ.  ᑭᑉᐹᕆᒃᓯᓕᖅᓯᒪᔪᑦ ᖃᐅᔨᓴᖅᑕᐅᓛᖅᑐᑦ ᓱᒃᑲᓴᖅᑎᒋᓗᑎᒃ 160 km/h ᖁᑦᑎᓈᖅᑎᒋᓗᑎᒡᓗ 150 ᒦᑕᒥᒃ. ᖁᙱᐊᖅᑏᑦ ᑎᑎᕋᖃᑦᑕᓛᖅᑐᑦ ᐅᒥᖕᒪᐃᑦ ᐅᓄᕐᓂᖏᓐᓂᒃ ᐊᒻᒪ ᓄᓇᙳᐊᒃᑯᑦ ᓇᓃᒻᒪᖔᑕ ᓇᓗᓇᐃᒃᑯᑦᑎᖅᐸᒡᓗᒋᑦ.   ᐅᓇ ᐱᓕᕆᐊᖅ ᑐᕌᒐᖃᖅᑐᖅ ᐊᑐᐃᓐᓇᕈᖅᑎᑕᐅᔪᒪᓪᓗᑎᒃ ᖃᐅᔨᓴᖅᑎᓄᑦ ᑐᑭᓯᒋᐊᒐᒃᓴᑦ ᐅᒥᖕᒪᐃᑦ ᐅᓄᕐᓂᖏᑦ ᐊᒻᒪ ᓇᓃᓐᓂᖏᑦ ᐅᒥᖕᒪᐃᑦ ᐊᐅᓚᑕᐅᔪᓂᒃ MX-11, ᕿᒥᕐᕈᔭᐅᖁᓪᓗᒍ ᒫᓐᓇ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ. 

ᐊᒃᑕᑯᓂᒃ ᐃᒋᑦᑎᓂᖅ:
ᐊᑑᑎᖃᙱᑦᑐᖅ

ᐊᕙᑎᑦ ᐊᒃᑐᖅᑕᐅᑐᐃᓐᓇᕆᐊᓕᑦ ᐊᒻᒪ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐆᒃᑑᑎᑦ:
ᐅᒥᖕᒪᖕᓄᑦ ᖃᐅᔨᓴᕐᓂᖅ ᑲᔪᓯᒋᐊᕐᓂᐊᖅᑐᖅ ᕿᑎᖓᓂ ᔪᓚᐃ, ᖃᐅᔨᓴᕐᕕᐅᓂᐊᖅᑐᖅ ᐊᕙᑎᖓ ᐊᑐᕐᓗᓂ ᐃᓗᐊᓂ ᑎᖕᒥᐊᕋᓱᒡᕕᐅᒋᐊᖃᙱᑦᑐᒧᑦ ᐱᒋᐊᓕᓵᖅᑎᓪᓗᒍ ᐊᐅᒍᓯ. ᖃᖓᑕᖃᑦᑕᓛᖅᑐᒍᑦ 150ᒦᑕᒥ ᖁᑦᑎᓈᖅᑎᒋᓗᑕ ᓱᒃᑲᓴᖅᑎᒋᓗᑕᓗ 160ᑭᓚᒦᑕᔅ/ᐃᑲᕐᕋᕐᒥ. ᐊᒃᑐᐃᔾᔪᑕᐅᕌᕐᔪᒐᔭᖅᑐᖅ ᓄᓇᒦᑦᑐᓄᑦ ᐆᒪᔪᕐᓄᑦ ᖃᖓᑕᓲᖅ ᖁᓚᐅᓕᕌᖓᑦᑎᒍᑦ, ᑭᓯᐊᓂ ᐆᒪᔪᐃᑦ ᐸᒡᕕᓵᖅᑕᐅᒃᑲᓐᓂᖃᑦᑕᓛᙱᑦᑐᑦ ᖃᐅᔨᓴᕐᕕᐅᔪᖅ ᖃᐅᔨᓴᕐᕕᐅᕌᓪᓚᓚᐅᖅᑎᓪᓗᒍ.  ᖃᐅᔨᓴᕐᕕᐅᔪᒪᔪᒥᒃ, ᖃᐅᔨᓴᕐᕕᒋᔭᐅᔪᖅ ᑕᐃᑲᓂ ᐱᔭᕇᕐᕕᐅᓪᓗᐊᖅᑐᖅ ᐊᑯᓐᓂᖓᓂ ᒪᕐᕉᒃ ᐊᒻᒪ ᑕᓪᓕᒪᑦ ᐅᓪᓗᓕᒫᖏᓐᓂ (ᐱᔾᔪᑎᖃᕋᔭᖅᑐᖅ ᓯᓚᒥᒃ), ᐳᓴᓐᑎᖓ ᐱᓕᕆᐊᖑᕝᕕᐅᔪᒥ ᐋᖅᑭᒋᐊᖅᑕᐅᓇᔭᖅᑐᖅ ᖃᐅᔨᒪᔭᐅᔪᒧᑦ ᐅᒥᖕᒪᖃᕐᕕᐅᔪᓂ, ᐱᓯᒪᓗᒍ ᖃᔅᓯᐅᑎᒋᓂᖓ ᑭᓚᒦᑕᓄᑦ ᖃᖓᑕᕝᕕᐅᔪᖅ ᐊᑦᑎᓈᕐᓗᑎᒃ ᐊᑯᓐᓂᖃᕐᓂᖓᓗ ᐃᑳᕐᕕᐅᔪᓐᓇᖅᑐᑦ ᓯᐊᒻᒪᒋᐊᖅᓯᒪᓗᓂ, ᐊᔪᕐᓇᙱᑉᐸᑦ, ᐅᓚᕕᓴᐃᙱᓐᓂᖅᓴᐅᓇᓱᒃᓗᑎᒃ. ᑖᔅᓱᒥᖓ ᐱᔾᔪᑎᒥᒃ, ᑕᒪᒃᑭᑲᓴᒃᑐᖅ ᐊᕙᑎᖓ ᖃᐅᔨᓴᕐᕕᐅᔪᒥ ᑎᖕᒥᐊᕋᓱᒡᕕᐅᒋᐊᖃᙱᑦᑐᒧᑦ ᐅᖓᑕᐅᔾᔨᓂᐊᖅᑐᖅ ᑐᖑᑦᑐᕆᖅᑐᒥᑦ ᓴᖅᑭᔮᖅᑐᖅ ᐊᔾᔨᙳᐊᖅ 1-ᒥ, ᐊᑦᑎᒃᑐᒃᑰᕐᕕᐅᓗᓂ ᐅᖓᓯᖕᓂᖓ 10 ᐳᓴᓐᑎ. ᐃᓚᒃᑲᓐᓂᖓ, ᖃᓄᑎᒋᐅᓂᐊᕐᓂᖓ ᖃᐅᔨᓴᕐᓂᕐᒥ ᓂᕈᐊᕐᕕᐅᓯᒪᔪᖅ ᒥᒃᖠᒋᐊᖅᑎᓪᓗᒍ ᐅᖓᑕᐅᔾᔨᔾᔪᑎ ᐃᕐᓂᐅᓕᓵᖅᑎᓪᓗᒋᑦ ᑎᖕᒥᐊᑦ ᔫᓂᒥ ᔪᓚᐃᒥᓗ.


ᐆᒃᑐᕋᐅᑎᑦ ᓱᖁᑎᒋᙱᒋᐊᕐᓗᒋᑦ ᑲᑉᐱᐊᓇᖅᑐᑦ ᐆᒪᔪᓄᑦ ᑎᑭᕌᕐᑕᐅᓗᓂ:
ᐸᕐᓇᐃᓯᒪᙱᑦᑐᑦ ᒥᕝᕕᒋᓂᐊᕐᓗᒍ ᑎᖕᒥᐊᕋᓱᒡᕕᐅᒋᐊᖃᙱᑦᑐᒧᑦ ᐊᕙᑎᖓ, ᐱᓗᐊᙱᑎᑦᑎᓂᐊᖅᑐᖅ ᐊᑲᐅᙱᓕᐅᕈᑎᓂᒃ ᐅᓚᕕᑎᑦᑎᕐᔪᐊᕐᓂᕐᓂᒃᓘᓐᓃᑦ ᐆᒪᔪᓂᒃ.

ᓄᓇᓕᖕᓂ ᐅᖃᖃᑎᖃᕐᓂᖅ ᐃᓚᐅᑎᑦᑎᓂᕐᓗ:
ᓄᓇᕗᑦ ᒐᕙᒪᒃᑯᓂ ᐱᓕᕆᐊᖑᓂᖏᓐᓄᑦ, ᐊᕙᑎᓕᕆᔨᒃᑯᑦ ᐱᓕᕆᐊᕐᒧᑦ ᓯᕗᓕᖅᑎᐅᓂᐊᖅᐳᑦ, ᑐᓴᕋᓱᑦᑎᐊᖃᑦᑕᕐᓂᐊᖅᑐᑦ ᓄᓇᓕᖕᒥᐅᓂᒃ ᐊᒻᒪ ᐊᐅᓚᑦᑎᔨᐅᖃᑎᒋᔭᖏᓐᓂᒃ ᐱᓕᕆᐊᖅ ᐱᕙᒌᔭᖅᑕᐅᑎᓪᓗᒍ. ᖃᐅᔨᒪᑎᑕᐅᓚᐅᖅᐳᑦ ᐊᒻᒪ ᓄᓇᓕᖕᓂ ᐃᑲᔪᖅᓱᖅᑕᐅᓚᐅᖅᐳᑦ 2017−ᒥ ᓯᑎᐱᕆ−ᒥ ᐅᒥᖕᒪᓕᕆᓪᓗᑎᒃ ᐱᓕᕆᖃᑎᒌᖕᓂᖅ ᑲᑎᒪᓯᓐᓈᑦ ᐊᒻᒪ 2017-ᒥ ᐊᒻᒪ 2018−ᒥ ᕿᑎᕐᒥᐅᑦ ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᐊᕐᕌᒍᓕᒫᖅᓯᐅᒻᒥᒃ ᑲᑎᒪᑎᓪᓗᒋᑦ.   ᐊᖑᓇᓱᒃᑐᓕᕆᔨᒃᑯᑦ ᐃᓚᐅᑎᑕᐅᓯᒪᔪᑦ ᕿᒥᕐᕈᓂᕐᓂ ᐱᔪᓐᓇᐅᑎ ᐱᓇᔫᑎᖓᓂᒃ, ᐊᒻᒪᓗᑦᑕᐅᖅ ᖃᐅᔨᓴᕐᓂᖅ ᐋᖅᑭᒃᓯᒪᓂᖓᒍᑦ ᒪᐃ 2019,2020,2021-ᒥ, ᐊᒻᒪᓗᑦᑕᐅᖅ ᑲᑎᒪᕕᒃᔪᐊᖅᑎᓪᓗᒋᑦ ᐊᐅᔭᖓᓂ 2019 ᐸᕐᓇᐃᓗᑎᒃ ᖃᐅᔨᓴᕐᓂᕐᒥ ᐋᖅᑭᒃᓯᒪᓂᒃᓴᖓᓂᒃ. ᐃᓚᒃᑲᓐᓂᖓ, ᓄᓇᓕᐅᔪᑦ ᐃᖅᑲᓇᐃᔭᖅᑎᑕᐅᓇᔭᖅᑐᑦ ᑕᐅᑐᒃᑎᐅᓗᑎᒃ ᖃᐅᔨᓴᕐᓂᕐᓂ. 

ᓯᕗᓂᒃᓴᒧᑦ ᐸᕐᓇᐅᑎᑦ:
ᑖᓐᓇ ᐊᑯᓂᐅᙱᑦᑐᒃᑯᑦ ᑭᒃᓕᖃᖅᑎᓯᒪᔪᖅ ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖅ, ᐱᔭᕆᐊᖃᓕᖅᐸᑦ ᑭᓯᐊᓂ ᖃᐅᔨᓴᒃᑲᓐᓂᕐᓗᒋᑦ ᐅᒥᖕᒪᑦ ᐅᓄᕐᓂᖏᑦ MX11. ᖃᐅᔨᓴᕈᑎᑦ ᖃᓄᐃᓕᖓᓂᖏᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐊᐅᓚᑦᑎᔨᐅᖃᑕᐅᔪᓄᑦ ᕿᑎᕐᒥᐅᑦ ᐊᕕᒃᑐᖅᓯᒪᔪᑦ ᐆᒪᔪᓕᕆᔨᒃᑯᑦ ᐊᕐᕌᒍᓕᒫᖅᓯᐅᑎᑦ ᑲᑎᒪᔾᔪᑎᓂᒃ, ᐊᒻᒪᓗ ᐃᓚᒋᔭᐅᓗᓂ ᑐᓴᕋᓱᒃᐸᓪᓕᐊᑎᓪᓗᒋᑦ ᐊᖑᓇᓱᒃᑐᓕᕆᔨᒃᑯᓐᓂ ᐊᒻᒪ ᐃᓄᓕᒫᖅᑎᑕᐅᔪᓂᒃ.

